
«СЫБАҒА» БАҒДАРЛАМАСЫ

Кенжина А.Е., Аппаз Б.С.

«Ауыл шаруашылығын қаржылай қолдау қоры» акционерлік қоғам 1998
жылы құрылған, «ҚазАгро» Ұлттық басқарушы холдингінің еншілес компаниясы
болып табылады. 2005 жылдан осы күнге дейін Қордың негізгі мақсаты – ауыл
тұрғындары мен шағын ауыл шаруашылық тауар өндірушілерінің несиелік
ресурстарға қолжетімділігін арттыру, ауылды жерлерде шағын несиелік
инфрақұрылымы мен ауылдық кәсіпкерлікті дамыту, ауыл тұрғындарының
хал-ауқаттарын нығайту болып табылады.

Қордың несиелік қоржыны 2013 жылғы 1 шілдеге 28,01 астам млрд. теңгені
құрайды, қарыз алушылардың саны – 15,4 мыңнан астам адам. Несиелік
қоржынның 19,2% жуығы «Ауылдық шағын несие» бағдарламасына, 45,6% -
«Сыбаға» бағдарламасына, 12,7% - шағын несие ұйымдарын несиелеу
бағдарламасына тиісті.

Бүгін Қор келесі несиелік өнімдерді жүзеге асырады:
- «Сыбаға» - мал шаруашылығын дамытуды несиелеу;
- «Ауылдық шағын несие», оның ішінде – «Жұмыспен қамту – 2020»
бағдарламасы бойынша;
- «Мурабаха» исламдық қаржыландыру бағдарламасы – Ислам Даму Банкімен
біріккен жоба;
- «ШНҰ»(шағын несие ұйымдары) - ауыл тұрғындары мен ауыл шаруашылық
тауар өндірушілерді әрі қарай несиелендіру үшін шағын несие ұйымдарын
несиелеу;
- «Егінжай» - көктемгі-дала және күзгі астық жинау жұмыстарын несиелеу;

Қордың негізгі талабы – әлеуетті қарыз алушының міндетті түрде кепілдік
мүлігінің болғанын айта кету керек. Дегенмен, қызметтің ерекшелігін еске ала
отырып, Қордың кепілдік саясаты басқа қаржылық институттарға қарағанда
жеңілдеу, қарыз алушылардың кепілдік қамтамасыз етуі көбінесе «моральдық»
тұрғыда болады және өтімділігі өте төмен. Оған қарамастан, бұл шара несиелік
қаржының жоғары қайтарылуын қамтамасыз етеді.

Қазіргі кезде ауыл шаруашылық саласында толғандырып отырған негізігі
бағдарламалардың бірі бұл – «Сыбаға» бағдарламасы.«ІҚМ(ірі қара мүйізді)
етінің экспорттық потенциалын дамыту» бағдарламасын жүзеге асыру аясында
2011 жылдың ақпан айынан бастап «КазАгро» холдингінің еншілес
компаниялары – «Ауыл шаруашылығын қаржылық қолдау қоры» АҚ және
«Аграрлық кредиттік корпорация» АҚ – ІҚМ басын сатып алуға шаруа
(фермерлік) қожалықтары несие алу бойынша «Сыбаға» бағдарламасы жүзеге
асырылады. «Сыбаға» бағдарламасының жүзеге асырылуында «Аграрлық



кредиттік корпорация» АҚ мақсаты шағын және орташа бизнесті етті мал
шаруашылығын дамытуға тарту, етті мал шаруашылығы бағытының үлесін
арттыру, ІҚМ өндіру базарында инфрақұрылымды және бәсекелестік ортаны
дамыту болып табылады.

Несиелеу шарттары келесі: сыйақы мөлшерлемесі жылына – 6 %, ІҚМ
басын сатып алуға несиелеу мерзімдері, оның ішінде тұқымдық бұқалар – 84 айға,
қаражат айналымын толықтыруға – 24 ай. Заем сомасы 8,5 млн.теңгеден.

«Ауыл шаруашылығын қаржылық қолдау қоры» АҚ бағдарламада қатысуы
фермерлік қожалықтардың жеке және республикалық бюджет есебінен несиелеу
түрінде жүзеге асырылады. ІҚМ тауарлық етінің артуы бойынша бағдарлама
аясында малдың сапалық көрсеткіштерінің жақсаруы және артуы процесіне
шаруа және фермерлік қожалықтарды тарту бағдарламаның басты мақсаты болып
табылады.

Бағдарлама Қордың өкілдері және филиалдары, сонымен қатар
микронесиелік ұйым жүйесі арқылы жүзеге асырылады. Несие фермерлік
қожалықтарға жылына 6% 7 жыл мерзімге дейін беріледі. Несие сомасы – 1-ден 18
млн.теңгеге дейін. Міне, көрініп отырғандай несиелеу шарттары тартымды да
тиімді болып отыр. «Сыбаға» бағдарламасы 2011 жылы өз жұмыс іске
асырғанмен, 2 жылдың ішінде біршама жетістіктерге жеткені мәлім. «Сыбаға»
бағдарламасы бойынша қарыз алу үшін бизнес жоспары:

Мысалға, Қызылорда облысының шаруа және фермерлік шаруашылықтары
мемлекеттік «Сыбаға» бағдарламасын жүзеге асыруға белсене атсалысып
жатыр.Бұл туралы облыстық ауыл шаруашылығы басқармасының баспасөз
қызметінен хабарлады.

Облыс шаруалары бүгінде «Ауыл шаруашылығына қаржылай қолдау
көрсету қоры» акционерлік қоғамының жүйесі бойынша несиелер алып,
қарауларындағы мал басын арттыруға бағыт ұстап отыр. Мәселен, былтыр Шиелі
ауданындағы «Әбибулла», Жалағаш ауданындағы «Қанатбаев», «Жантөлеген»,
Жаңақорған ауданындағы «Жан», Қазалы ауданындағы «Атамекен»
шаруашылықтары осылай мал сатып алды. Сол жылы шаруалар «Сыбаға»
мемлекеттік бағдарламасы бойынша 500 бас ірі қара сатып алуға тиіс болса, олар
іс жүзінде оны 2,5 есеге артық орындап, жаңадан 1300 мал әкелді. Олар негізінен
Әулиеата тұқымдас және қазақтың ақсарбас сиырларын алуда.

«Біз «Сыбаға» бағдарламасы бойынша «ҚазАгро» арқылы 200 жас ақсарбас
сиыр өгізшесін сатып әкелдік», - дейді Сырдария ауданы, «Жетікөл» ауылындағы
мал бордақылау алаңының директоры Сапар Көзейбаев.

Әрине, бұл бағдарламаның негізгі мақсаты  мүйізді ірі қара малының санын
арттырып, экспортқа шығаруын талап етсе, бүгінгі күнде бұл мәселе әліде іске
асырылған жоқ. Бағдарламаның негізгі мақсаты орындалмаса, басқа мемлекеттен
ірі қара мүйізді қомақты ақшаға сатып алғанша өзіміздің асыл тұқымды ірі қара
мүйізді неге көбейтпеске? Мысалы: Ауыл шаруашылығы министрлігінің баспасөз
қызметі: «2012 жылдың қыркүйегінде Солтүстік Қазақстан облысының «Леонов»
және «Полтавское» ЖШС-ға Австриядан 722 бас ірі қара мал әкелінді. Әкелінген
мал ветеринарлық талаптарға сай карантинге алынды. Австриядан әкелінген 722
бас мүйізді ірі қара мал (ІҚМ) оларда анықталған диарея вирусына байланысты
жойылатын болды», деген. Несие алушы қаржысына миллиондаған долларға мал
сатып алынады, ауыл шаруашылығы министрлігі сонша ақшаға келген малды
ауру деп тауып, «өйтіп қалды, бүйтіп қалды» деп жуып шаяды. Ал ол өз кезегінде
шығын емес пе?

Дегенмен, қорытылай келгенде, 2 жылдың ішінде «Сыбаға» бағдарламасы
қомақты жетістіктерге жеткенін көріп отырмыз. Алдағы уақытта ауыл
шаруашылығын дамыту барысында көптеген шаралар ұйымдастырылуда.
Аталған мәселені шешудің бүгінгі таңдағы ең тиімді жолдарының бірі ол –
«Аграрлық несие корпорациясы» АҚ мен республика аудандарында құрылған
ауылдық несие серіктестіктері арқылы шаруаларды арзан несие ресурстарымен
қамтамасыз ету. Бүгінгі таңда, елімізде құрылған 161 ауылдық несие
серіктестіктерінің мүшелері республикадағы ауылшаруашылығы өнімдерінің:
астықтың – 21 пайызын, көкөністің – 9,6 пайызын, майлы дақылдардың – 14,2
пайызын, ет пен сүттің – 4,5 пайызын өндірген. Олар «Аграрлық несие
корпорациясы» АҚ қаржылары арқылы 4 мыңға жуық ауылшаруашылығы
техникаларын да сатып алған.


